
				এই পাতাটির মুদ্রণ সংশোধন করা প্রয়োজন। 
'নীলমণি', 'লীলমণি প্রভৃতি বিচিত্র নামে সম্বোধন করতেন। এইরূপ নামকরণের ইতিহাসের জন্য দ্র, রবীন্দ্রনাথের ১৩১-সংখ্যক পত্র।
পত্র ১২৫ ৷
১ পত্রটি দেশীয় রাজ্য রাজকোট থেকে লেখা। রবীন্দ্রনাথ ঠিক কবে সেখানে গিয়েছিলেন বলার মতো তথ্য নেই, কিন্তু ৯ নভেম্বর তার ভ্রমণসঙ্গী গৌরগোপাল ঘোষ বোম্বাই থেকে রথীন্দ্রনাথকে একটি চিঠিতে লেখেন যে, এলমহাস্টকে জাহাজ থেকে নামিয়ে পরদিন গুরুদেবের সঙ্গে দেখা করবার জন্য Rajkot রওনা করে দিচ্চি। রবীন্দ্রনাথ ১২ নভেম্বর রাজকোটের দরবারকক্ষে বিশ্বভারতীর আদর্শ সম্পর্কে একটি বক্তৃতা করেন। ২ রাণু যখন বিসর্জন নাটকের মহলার জন্য জোড়াসাঁকোয় ছিলেন, তখন তার রূপে ও মিশুক স্বভাবে আকৃষ্ট হয়ে অনেক যুবক তার প্রণয়প্রার্থী হয়ে ওঠেন। এর পরিণতি কি জটিল আকার নিতে পারে তা অনুমান করতে না পেরে রবীন্দ্রনাথ তার কৌতুকময় স্বভাবের জন্য কিছু পরিমাণে এতে উৎসাহ দেন। কিন্তু তার পরিণাম রাণু ও তার পরিবারের পক্ষে সুখকর হয় নি। এলমহাস্টের সঙ্গে রাণুর সম্পর্ক নিয়েও অনুরূপ যে কৌতুক রবীন্দ্রনাথ করতেন, এলমহাস্ট তা সঠিক বুঝতে না পেরে ভুল ধারণার বশবর্তী হয়ে পরবর্তীকালে লেখা চিঠি বা ডায়েরিতে এমন-সব মন্তব্য করেছেন, যা নিয়ে
ভুল বোঝাবুঝির সম্ভাবনা আছে। পত্র ১২৬ ৷
১ পত্রের তারিখটি অনুমিত। পৌষ ১৩৩০-সংখ্যা প্রবাসী’-তে লেখা হয়: ‘গত ২৮শে নভেম্বর রবীন্দ্রনাথ জামনগরে পৌঁছিয়াছেন। জামসাহেব ঘোষণা করিয়াছেন যে তিনি বিশ্বভারতী ভাণ্ডারে ৫০,০০০ টাকা দান করিবেন।


	岡 >こ° I

১ রবীন্দ্রনাথ বস্তুত বোম্বাই পৌঁছন ৯ ডিসেম্বর রবিবার সকালে। ২ বিদ্যালয়ের প্রাক্তন ছাত্র ও বর্তমান শিক্ষক গৌরগোপাল ঘোষ, তার ডাকনাম ছিল "গোরা'। ৩ ঠিক জানা নেই, সম্ভবত কিছুকাল পূর্বে সাধুচরণের জীবনাবসান হয়।

